ՀԻՄՆԱՎՈՐՈՒՄ

1․ Առկա իրավիճակը և իրավական ակտի ընդունման անհրաժեշտությունը․
«Պետությանը կամ համայնքին սեփականության իրավունքով պատկանող հողամասերում առկա օրինականացման ենթակա ինքնակամ կառույցների ցանկը սահմանելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 106-րդ, 107-րդ կետերի,  «Հայաստանի Հանրապետության քաղաքացիական օրենսգրքում  լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում լրացումներ կատարելու մասին» 2025 թվականի դեկտեմբերի 17-ի ՀՕ-489-Ն օրենքի 2-րդ հոդվածի 2-րդ մասի պահանջներից և Հայաստանի Հանրապետության վարչապետի 2026 թվականի հունվարի 14-ի N 17-Ա որոշմամբ հաստատված հավելված-ի 2-րդ կետն ապահովելու նպատակով։
Ցանկերը  ձևավորվել են 2021 թվականի դեկտեմբերի 16-ի ՀՕ-397-Ն օրենքի կիրարկումն ապահովող միջոցառումներով (ՀՀ վարչապետի N 17 - Ա որոշման Հավելված) պայմանավորված պետական մարմինների և համայնքների կողմից ըստ ձևաչափի համապատասխան տրամադրված տեղեկատվության հիման վրա և հիմք ընդունելով «2021 թվականի դեկտեմբերի 16-ի ՀՕ--397-ն օրենքում լրացումներ կատարելու մասին»  ՀՕ-489-Ն  օրենքի  Հոդված 1-ի 3․1 կետի համաձայն։ 
Օրենքով սահմանված է, որ պետությանը կամ համայնքին սեփականության իրավունքով պատկանող հողամասերում առկա օրինականացման ենթակա ինքնակամ կառույցների ցանկը սահմանում է Կառավարությունը: Կառավարության համապատասխան որոշումը պետք է պարունակի ինքնակամ կառույցի կառուցման տարեթիվը, գտնվելու վայրը և ինքնակամ կառույցը նույնականացնող այլ տվյալներ:  Պետական կամ համայնքային սեփականություն հանդիսացող հողամասերում կառուցված և օրինականացված ինքնակամ կառույցները ֆիզիկական կամ իրավաբանական անձանց օտարման կամ որևէ այլ տեսակի իրավունքով տրամադրման ենթակա չեն, բացառությամբ պետությանը, համայնքին, հարյուր տոկոս պետական կամ համայնքային մասնակցությամբ կազմակերպություններին կամ պետության, համայնքի կողմից հիմնադրված կազմակերպություններին օտարելու կամ այլ տեսակի իրավունքով տրամադրելու դեպքերի:
Պետական մարմինների կողմից տրամադրված և Հավելված 1 ներառված գույքերի ուսումնասիրություն և վերլուծության արդյունքում պարզվել է, որ պետական սեփականություն հանդիսացող հողամասերում առկա շինությունները որոշակի հանգամանքներով (հողամասերի սահմանների անհամապատասխանության, չափագրման, գրանցման, օրինականացման համար սահմանված վճարների բացակայության, այլ սյուբեկտի կողմից ինքնակամ զավթման, որոշակի պետական ծրագրերի շրջանակներում քաղաքաշինական ոչ լիարժեք փաստաթղթերի հիման վրա, երբեմն առանց փաստաթղթերի կառուցված, սակայն տվյալ մարմնի գործունեության համար անրաժեշտ շինությունների կառուցման, վկայականներում չարտացոլման և այլ պատճառներով) պայմանավորված ժամանակին օրենքով սահմանված ընթացակարգերով չեն ներկայացվել պետական գրանցման։ 
Հաշվի առնելով պետությանը կամ համայնքին սեփականության իրավունքով պատկանող հողամասերում առկա օրինականացման ենթակա ինքնակամ կառույցների գույքագրման հետ կապված աշխատանքների ծավալը, կառոյցների թիվը, նախատեսվում է օրինականացման գործընթացը  իրականացնել փուլային տարբերակով։   
Ներկա փուլում նախագծով ներկայացվում է պետությանը կամ համայնքին սեփականության իրավունքով պատկանող հողամասերում առկա օրինականացման ենթակա մանկապասրտեզները, դպրոցները և  դպրոցներին կից կաթսայատները։ 
2․ Ակնկալվող արդյունքը.
Նախագծի ընդունման արդյունքում նախատեսվում է կառավարության կողմից սահմանել պետությանը կամ համայնքին սեփականության իրավունքով պատկանող հողամասերում առկա օրինականացման ենթակա ինքնակամ կառույցների ցանկը։ 
Այս համատեքստում նշենք, որ օրենսդրական ընձեռնված հնարավորության շրջանակներում հավելվածում ընդգրկված շինությունների հաշվառմամբ և հետագա օրենքով սահմանված գործընթացներով շինությունների կունենան օրինական կարգավիճակ, որոնք հետագայում ի շահ պետության օգտագործման իրավունքի տրամադրման պայմանագրային հարաբերություններում կդիտարկվեն որպես պայմանագրի առարկա։
   3․ Նախագծի ընդունման արդյունքում ակնկալվող արդյունքը.
 Նախագծի ընդունման արդյունքում նախատեսվում է ստեղծել իրավական հիմք՝ ցանկով պետությանը կամ համայնքին սեփականության իրավունքով պատկանող հողամասերում առկա ինքնակամ կառույցների օրինականացման համար։
    Նախագծի ընդունմամբ կապահովվեն  տարիներ շարունակ օրինականացման ենթակա, սակայն չօրինականացված կառույցները։
4․ Նախագիծը մշակվել է Տարածքային կառավարման և ենթակառուցվածքների նախարարության կողմից՝  Պետական գույքի կառավարման կոմիտեի, ՀՀ մարզպետների աշխատակազմերի և ՀՀ համայնքների համագործակցությամբ:
5. Նախագծի ընդունման կապակցությամբ ՀՀ պետական բյուջեի եկամուտների ավելացումներ կամ նվազեցումներ չեն նախատեսվում:
   6. Կապը ռազմավարական փաստաթղթերի հետ.  Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ  

      Նախագծի ընդունումը բխում է  ՀՀ կառավարության 2022 թվականի  հուլիսի 14-ի «Պետական գույքի կառավարման ոլորտի բարեփոխումների ռազմավարությունը և դրանից բխող գործողությունների ծրագիրը հաստատելու մասին» N 1063-Լ որոշման Հավելված 1-ի 6-րդ կետի 4-րդ ենթակետից «պետական անշարժ գույքի պարբերաբար գույքագրման, հաշվառման և օգտագործման վիճակի մոնիթորինգի ճանապարհով, օգտագործման արդյունավետության գնահատումը, տնօրինման և օգտագործման առավել արդյունավետ ուղիների բացահայտումը, պետական գույքի օպտիմալ կառուցվածքի սահմանումը, ինչպես նաև օգտագործման նկատմամբ վերահսկողության արդյունավետ համակարգի մշակումը և ներդրումը.։ » ։   

